
КОМБИНОВАНИ ТЕСТ
зоз природних и дружтвених наукох

УПУТСТВО ЗА РОБОТУ НА ТЕСТУ

•	 Пред тобу комбиновани тест зоз природних и дружтвених наукох зоз задатками з 
биолоґиї, историї, ґеоґрафиї, физики и хемиї. Тест котри ришуєш ма 20 задатки, а за 
роботу предвидзени 120 минути. Кажди задаток перше з меркованьом пречитай и 
роздумай же цо ше з тим задатком глєда.

•	 З меркованьом пречитай текст каждого задатку, бо у нїм пояшнєне на котри способ 
треба одвитовац. Док ришуєш задатки, можеш хасновац ґрафитни клайбас и ґуму. Док 
робиш, нє шмеш хасновац калкулатор и мобилни телефон.

•	 До квадрату котри ше находзи з правого боку задатку нїч нє уписуй, то место до 
котрого ше уписує число бодох.

•	 На тим першим и на остатнїм боку нїч нє уписуй.
•	 Тест мушиш пополнїц зоз хемийним клайбасом. У роботи можеш хасновац ґрафитни 

клайбас и ґуму. Задатки ришуй перше з ґрафитним клайбасом, бо так маш можлївосц, 
кед обачиш гришку, тоту гришку виправиц.

•	 Пред тим як цо придаш тест, превер свойо одвити ище раз, а потим шицки одвити 
напиш з хемийним клайбасом. Одвит котри написани лєм з ґрафитним клайбасом нє 
будзе припознати, як анї одвит котри прецаговани и виправяни з хемийним клайбасом.

•	 Кед закончиш скорей, придай тест дежурному наставнїкови и поцихи видз, же би ши 
нє завадзал другим.

Жичиме ци вельо успиху на тесту!

1.	 Наелектризовани цела дїйствую медзи собу зоз силами як на слики. Зоз хтору файту 
наелектризованя наелектризоване цело B?

Цело B _____________ наелектризоване.

2.	 При вартаню дзири у древе з електричну вартачку може ше зявиц дим на месце вартаня.
Чом ше то случує?

а) Случує ше пре дїйствованє електричней струї.

б) Случує ше  пре вельке чуханє (тренє) медзи фуровом и древом.

в) Случує ше лєм кед висока температура у просториї дзе ше роби. 

Заокруж букву опрез точного одвиту.

3.	 На слики приказани базен з воду, и у нїм два точки, А и B. У яким одношеню гидростатични 
прициски у тих двох точкох? 

а) Гидростатични прицисок у точки А векши, прето же ше точка находзи на меншей глїбини.

б) Гидростатични прицисок у точки B векши, прето же ше точка находзи на векшей глїбини.

в) Гидростатични прициски у обидвох точкох исти, понеже обидва точки на истей 
оддалєносци од дна базену. 

Заокруж букву опрез точного одвиту.

4.	 Нормално на полугу чия длужина краку 2 m дїйствує сила интензитету 500 N.
	 Яки момент сили? 

Момент сили виноши ________ Nm.

A B

A
B

5.	 Напиш на линиї назви хемийних елементох чийо символи:

а) C	 _____________________

б) Ca	 _____________________

в) Cu	 _____________________

г) Cl	 _____________________

6.	 Розпущуюцосц даякей субстанциї на хижней температури R = 204 g. З мишаньом 25 g води и 
51 g субстанциї, на хижней температури настанє:

а) нєзасицена розпущенїна;

б) засицена розпущенїна;

в) презасицена розпущенїна.

Заокруж букву опрез точного одвиту.

7.	 Натрий-нитрат, NaNO3 настава з реакцию натрий-гидроксиду и:

а) азот(I)-оксиду;

б) азот(II)-оксиду;

в) азот(III)-оксиду;

г) азот(V)-оксиду.

Заокруж букву опрез точного одвиту.

8.	 Орґанизем єдноклїтинкови, нє ма орґанизоване ядро, гетеротрофни є и розмножує ше з 
дзелєньом клїтинки. Зоз такого опису заключуєш же орґанизем спада до царства:

а) монерох;

б) протистох;

в) печаркох;

г) животиньох.

Заокруж букву опрез точного одвиту.

9.	 У наших ядлїнових лєсох доминую файти високого древа:

а) еукалиптусу;

б) ясену;

в) секвої;

г) смереки.

Заокруж букву опрез точного одвиту.

10.	 При отвореним преламу подколєновей косци покалїчена особа треба же би:

а) пробовала врациц косц на место;

б) поглєдац помоц лїкара;

в) пoложиц облог з руменцу;

г) вимиц рану з цеплу воду.

Заокруж букву опрез точного одвиту.

11.	 При хторому орґанизму нє може присц до формованя зиґоту?

а) амеби

б) гидри

в) антилопи

г) албатросу

Заокруж букву опрез точного одвиту.

12.	 Гипоталамус то часц:

а) штреднього мозґу; 

б) велького мозґу; 

в) малого мозґу;

г) медзимозґу. 

Заокруж букву опрез точного одвиту.

13.	 Пошлїдок обрацаня Жеми коло Слунка (револуциї) то:

а) зменьованє дня и ноци;

б) зменьованє рочних часцох;

в) постоянє часових зонох;

г) привидне дньове рушанє Слунка.

Заокруж букву опрез точного одвиту.

14.	 Хтори континент представя анекумену?

а) Азия

б) Австралия

в) Антарктик

г) Сиверна Америка

д) Африка

Заокруж букву опрез точного одвиту.

15.	 Кажду рику повяж зоз котлїнами през хтори вона прецека.
	 Напиш одвитуюцу букву на празни линиї.

1. _____ Южна Морава		  а) Заєчарска и Княжевацка котлїна

2. _____ Били Тимок			   б) Враньска и Лесковацка котлїна

3. _____ Заходна Морава		  в) Приєпольска и Прибойска котлїна

						      г) Пожеґска и Чачанско-кралєвацка котлїна

16.	 Дополнї виреченє.

Мено найвекшого полуострова Европи то  _____________________________________,

а у одношеню на Сербию находзи ше на  ____________________ страни швета.

	



7

17.	 Кажди историйни период означени з букву.

А – сучасни период 

Б − нови вик 

В − стари вик

Г − стреднї вик 

До польох упиш одвитуюци букви, так же би историйни периоди були пошоровани 
хронолоґийно, од найстаршого по наймладши.

18.	 Повяж историйне поняце з одвитуюцим пояшнєньом. 
	 Напиш одвитуюцу букву на празни линиї.

1. ___ Жимна война		  а) витязки способ войованя у стреднїм вику

2. ___ устав			   б) здруженє ремеселнїкох истого фаху

3. ___ еснаф			   в) найвисши правни акт у єдней держави

					     г) назва за период у медзинародних одношеньох

					     д) пошед хтори пан уступал вазалови за вирну службу

19.	 Кед спадло Заходне римске царство, папа 800. року коруновал з царску коруну єдного владара 
з идею же би ше предлужело континуитет римскей держави. Хтори то владар?

а) Юстиниян

б) Карло Вельки

в) Фридрих Барбароса 

г) Ричард Лєвово Шерцо

Заокруж букву опрез точного одвиту.

20.	 Хторого року настал правни документ хтори Сербиї видал султан зоз согласносцу Русиї и з нїм 
огранїчел власц княза Милоша, цо и єдна з причинох за його абдикацию?

а) 1829. року

б) 1830. року 

в) 1833. року 

г) 1838. року 

Заокруж букву опрез точного одвиту.

	




